
REPUBLIKA E SHQIPËRISË

KOMISIONI QENDROR I ZGJEDHJEVE

__________________________________________________________________

V E N D I M

PËR KRIJIMIN E STRUKTURËS SË POSAÇME, PËR REGJISTRIMIN, ADMINISTRIMIN DHE PËRPUNIMIN E FORMULARIT TË VETËDEKLARIMIT, SI DHE MIRATIMIN E MODELIT TË REGJISTRIT PËR REGJISTRIMIN E FORMULARIT TË VETËDEKLARIMIT
Komisioni Qendror i Zgjedhjeve në mbledhjen e datës 18.03.2016, me pjesëmarrjen e:
Lefterije
LUZI-


Kryetare

Denar

BIBA-


Zëvendëskryetar

Edlira

JORGAQI-

Anëtare

Gëzim

VELESHNJA-

Anëtar

Klement
ZGURI-

Anëtar

Vera

SHTJEFNI-

Anëtare

Shqyrtoi çështjen me:

OBJEKT:
Për krijimin e strukturës së posaçme, për regjistrimin, administrimin dhe përpunimin e formularit të vetëdeklarimit, si dhe miratimin e modelit të regjistrit për regjistrimin e formularit të vetëdeklarimit.
BAZA LIGJORE: 
Neni 23, pika 1, e ligjit nr.10019, datë 29.12.2008 “Kodi Zgjedhor i Republikës së Shqipërisë“ i ndryshuar, nenit 5, pika 4, të Ligjit, nr.38/2015 “Për garantimin e integritetit të personave që zgjidhen emërohen ose ushtrojnë funksione publike”, Kreu II, pika 5 dhe 8, Kreu VII, pika 1 të Vendimit të Kuvendit  nr.17/2016 “Për përcaktimin e rregullave të detajuara mbi zbatimin e ndalimeve të parashikuara në këtë ligj”, 

Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve; 

V Ë R E N
Komisioni Qendror i Zgjedhjeve në zbatim të nenit 5, pika 4, të Ligjit, nr.38/2015 “Për garantimin e integritetit të personave që zgjidhen emërohen ose ushtrojnë funksione publike” KQZ është organi kompetent për administrimin verifikimin dhe zbatimin e ndalimeve për zgjedhjen dhe emërimin për funksionet publike si më poshtë: 

· Deputetët të Kuvendit të Shqipërisë;

· Kryeministrit apo anëtarit të Këshillit të Ministrtrave që nuk është deputet;

· Kryetarit të bashkisë apo këshilltarit në këshillin bashkiak;
· Kandidatët
Referuar Vendimit të Kuvendit nr.17/2016 “Për përcaktimin e rregullave të detajuara mbi zbatimin e ndalimeve të parashikuara në këtë ligj”, pika 5 e në vijim të Kreut II të tij, KQZ si organi përgjegjës për administrimin e formularit të vetdeklarimit, ka detyrimin ligjor për krijimin e strukturës së posaçme për regjistrimin, administrimin dhe përpunimin e formularit të vetëdeklarimit, si dhe krijimin e një regjistri të vecantë, ku do të regjistrohet çdo formular vetëdeklarimi i paraqitur nga subjektet deklaruese.
Funksionet publike që janë subjekti i këtij ligji, sipas nenit 2 të tij dhe që janë aktualisht në detyrë, kryejnë vetëdeklarimin dhe e depozitojnë pranë organit kompetent brenda 2 (dy) muajve nga miratimi i formularit nga Kuvendi. Formulari i vetëdeklarimit plotësohet vetëm nga personat që janë subjekt i këtij ligji dhe ky formular përbën dokument zyrtar dhe i nënshtrohet publikimit. 

Në zbatim të Kreut  II pika 5, të Vendimit të Kuvendit nr.17/2016 “Për përcaktimin e rregullave të detajuara mbi zbatimin e ndalimeve të parashikuara në këtë ligj”, struktura përkatëse e posaçme që do të ngrihet, do të jetë përgjegjëse për regjistrimin, administrimin dhe përpunimin e formularit. Në këto kushte struktura përgjegjëse duhet të jetë e përbërë nga Drejtori i Drejtorisë së Burimeve Njerëzore, Drejtori i Drejtorisë Juridike, Drejtori i Drejtorisë së Teknologjisë dhe Informacionit dhe stafi në varësi të këtyre drejtorive.

Formulari i vetëdeklarimit do të regjistrohet në një Regjistër të posacëm, i cili do të ketë një numër unik identifikimi, datën e rregjistrimit, gjeneralitetet e funksionarit publik deklarues, funksioni publik që kryen, apo për të cilin do të kandidoj, numrin e fletëve,  kontaktet, adresa dhe hapësirën e posaçme për nënshkrimin e subjektit deklarues. 

Në zbatim të Kreut  II pika 7 dhe Kreut VI, pika 2, të Vendimit të Kuvendit nr.17/2016 “Për përcaktimin e rregullave të detajuara mbi zbatimin e ndalimeve të parashikuara në këtë ligj”, Regjistri do të ketë dhe rubrikën e posaçme, nëse konstatohet se formulari i vetdeklarimit është i paplotësuar apo pjesë të caktuara të tij janë të paplotësuara dhe struktura përgjegjëse i kthen për plotësimin e të metave. Sipas Vendimit të sipërcituar struktura përgjegjëse do të marrë masat dhe për ruajtjen dhe dokumentimin në rrugë elektronike. 

Në çdo rast strukturat përgjegjëse për administrimin e formularëve të vetëdeklarimit do të marrë masa për publikimin e tyre në faqen zyrtare të ëeb-it të KQZ-së, sipas afateve të përcaktuara në Vendimin e sipërcituar.
PËR KËTO ARSYE;
Komisioni Qendror i Zgjedhjeve në zbatim të nenit 5, pika 4, të Ligjit, nr.38/2015 “Për garantimin

e integritetit të personave që zgjidhen emërohen ose ushtrojnë funksione publike”, VKM nr.17/2016 “Për përcaktimin e rregullave të detajuara mbi zbatimin e ndalimeve të parashikuara në këtë ligj”, Komisioni Qendror i Zgjedhjeve ka detyrimin ligjor për krijimin e strukturës përkatëse për administrimin e formularit të vetëdeklarimit, regjistrimin, administrimin dhe përpunimin e tij.
V E N D O S I;
1. Të krijojë strukturën e posaçme, e cila do të jetë përgjegjëse për regjistrimin, administrimin dhe përpunimin e formularit të vetëdeklarimit. 
2. Struktura përgjegjëse të drejtohet nga Drejtori i Drejtorisë Juridike, dhe të përbëhet nga ky i fundit dhe përfaqësues nga  Drejtoria e Burimeve Njerëzore dhe Drejtoria e Teknologjisë së Informacionit.
3. Miratimin e modelit të regjistrit të posaçëm, ku do të regjistrohen çdo formularë vetëdeklarimi, sipas lidhjes 1 (një), bashkëlidhur këtij vendimi.
4. Ky vendim hyn në fuqi menjëherë.
Lefterije
LUZI-

                    Kryetare

Denar            BIBA-                              Zëvendëskryetar

Edlira            JORGAQI-                        Anëtare

Gëzim          VELESHNJA-                      Anëtar

Klement        ZGURI-           
          Anëtar

Vera

SHTJEFNI-

          Anëtare
1

Nr. 5  i vendimit             Data 18.03.2016   i vendimit           Ora 14:00 i vendimit
          “Për krijimin e strukturës së posaçme, për regjistrimin, administrimin dhe përpunimin e formularit të  

            vetëdeklarimit, si dhe miratimin e modelit të regjistrit për regjistrimin e formularit të vetëdeklarimit.”

